
 Uunga siunnersuut: Inuit Innarluutillit illersuisuat pillugu Inatsisartut inatsisaat nr. xx, xx xxx 

2017-imeersoq. 

(Ilaqutariinnermut, Naligiissitaanermut, Isumaginninnermut Inatsisinillu atuutsitsinermut Naalakkersuisoq) 

 

Demokraatininngaanniik qujassuteqarusuppagut Naalakkersuisut taamatut innarluutillit 

oqaaseqartartussaannik inuiaqatingiinni atorfissaqartitsineq takuneqarluni pisersitsisoqalermat.  

Nuanneq suliniut taamaattoq, aamma tapersersornaq. Nunatsinni innarluutillit patsaasumik 

sullinneqarnissaat qulakkeerneqartariaqarpoq aamma nukittuumik oqaaseqartartoqartillugit 

ajornartorsiutit ersarissumik ataavartumillu qaqinneqartarnissaat qulakkeerneqassammat. Taamaammat 

una tamakkiisumik taperserparput.  

Malungeqqullugulu oqarusuppugut qanorli meeranngiut innarluutillit innarluuteqanngittullu angajoqqaavi 

ataatsimut oqaaseqartarfissaannik pilersitsingaluarutta nuannertitsissangaluarpa, qanoq nunatsinni 

ajornartorsiuterpassuit millisarnissaat pitsaanerutingissangaluarpa. Taama aningaasat ullumikkut 

sorpassuarnut soorlu katsorsaanernut, suminginnaanermut, napparsimaveqarfinnut, tapiissuterpassuillu 

ikilingaassangaluarput. Taamaalilluta suliniuterpassuarnut suli annerusunut akissaqarnerulissangaluarpugut 

inuiaqatingiinngut akornanni.  

Qujaqqippugut naalakkersuinut, qanortoq aamma angajoqqaajutigut taamatulli periarfissanillik.  

Qularinngilarput una inatsit akuerineqariarpat innarluutilinnut assut iluaqutaajumaartoq, 

taakkununngaannaanngittorli. Inuiaqatingiinnulli tamanut.  

Taamatut oqaaseqarlunga ataatsimiitsitaliamut susassaqartumut  ingerlateqqinneqarnissaa 

innersuussutingissavarput.  


